
Gorreoù : Gloar Deoc'h-C'hwi marv àr ar groaz ! Gloar deoc'h-C'hwi, 
Jezuz ! Adsavet lan a vuhez, hon Salver ! Hag hon Doue, C'hwi 'zay en-dro, 
Splannder lugernus ! Setu-ni àr-sav doc'h ho kortoz !

Hon Tad : hag a zo en neañv, hoc'h anv ra vo santelaet, Ho rouantelezh degaset 
deomp, Ho vennantez ra vo graet àr an douar 'vel an neañv.
Roit  deomp  hiriv  hor  bara  pemdeziek,Pardonit  deomp  hor  pec'hedoù,  'vel  ma 
pardonomp d'ar  re  o  deus pec'hed doc'homp,  Ha n'hon laosket  ket  da gouezh en 
tantasion, Met hon diwallit doc'h an droug.
Ar beleg : Plijet genoc'h, Aotrou Doue,... ha distro hor Salver Jezuz-Krist :
R/ : Rak deoc'h-C'hwi, Aotrou Doue, emañ ar Rouantelezh hag ar gloar 
a-holl-viskoazh da virviken. Amen.

Lid ar peoc'h
Oan Doue : 

Oan Doue a lamm pec'hedoù ar bed : ho peet truez doc'homp ! (bis)
             Roit deomp ar peoc'h !

Kent ar gomunion : 
Ar beleg : Eürus ar re a zo galvet da bred santel an Oan.

    Setu Oan Doue, an hini a lamm pec'hed ar bed :
R/ : Man Doue, ned on ket dign ma teet davedon,
       met lârit ur ger hepken hag e vo aesaet din.

Komunion     :   
1 Hon Tad a zo en neañv, roit deomp ho Rouantelezh,
   'Veit ho prasañ enor hag hor salvedigezh.

Hon Tad a zo en neañv, ho anv ra vo meulet,
Get an Aeled, ar Sent, an dud, an traoù kroueet !

2 Hon Tad a zo en neañv, bet graet ho volante
   Get kement hani zo, àr an douar 'vel en ne.

3 Hon Tad a zo en neañv, roit deomp bara bemdez,
   Roit deomp hiniv bara ar c'horf hag an ene.

4 Hon Tad a zo en neañv, deomp-ni-holl pardonet,
   'Vel ma reomp-ni d'ar re en deus hon ofañset.

'Eit kloziñ an oferenn
Kan-dibenn     :   
Rouanez an neañv, kemerit joe, A zo savet bev ag ar bez,
Allelouia ! Allelouia ! Allelouia ! Allelouia !
Rak ar frouezh ag ho tigostez Pedit 'eidomp an Aotrou Doue,
Allelouia ! Allelouia ! Allelouia ! Allelouia !

Deoc'h, Gwerc'hez, joe ha levenez,
Allelouia ! Allelouia !
Jezuz 'zo savet ag ar bez,
Allelouia ! Allelouia !

« Chomit ennon, ha Me ennoc'h »
Kan digor : Alleluia ! Alleluia ! Alleluia ! 
1 D'ar sul vintin, da c'houloù deiz 4 Sant Yehann a redas a-herr,
   An disipled lan a dristez    Ha fonnabloc'h 'eit sant Pier
   A dostaas da welet ar bez.   Arrivas e bez hor Salver.

2 Mari-Madelen, Salome, 5 Eürus ar re en deus kredet  
   Hag un arall ivez gete        Daoust ma n'o deus ket gwelet ! 
   A zas 'eit bomiñ korf Mab Doue.   Eürus 'vint en neañv da berped !

3 Un Ael e gwenn, er bez chouket, 6 En deiz gouel-mañ get levenez
   Dezhe o zeir en deus lâret :    A vouezh uhel kanomp da Zoue  
   Er Galile er c'havehet !    Gloar, meuleudi ha trugarez.  

7 Lâromp get izelded-kalon,
  Get karantez, get devosion :
  Bennozh da Zoue ha melasion !

Salud d'ar bobl : 
Ar beleg : Gras hor Salver Jezuz-Krist, karantez Doue an Tad
hag unaniezh ar Spered Santel, ra vint genoc'h-holl :
Respont : Ha get ho spered !

Asperges: Allelouia !
1 Ha gwelet am eus an dour bev 3 Gwelet am eus ivez an Templ
   É strinkiñ a galon ar C'hrist !    Digor da virviken d'an holl
   An holl re 'vo gwalc'het en dour-se    Ar C'hrist a zeu en-dro get trec'h,
   A vo salvet hag a gano :    A ziskouez gouli e gostez.

2 Ha gwelet am eus ar vammenn 4 Gwelet am eus ivez ar Gomz
É tont a vout ur stêr divent !    É reiñ deomp peoc'h hon Aotrou Doue. 
Ha bugale Doue, holl tolpet    An holl re a gred en e anv
'Gane laouen a vout salvet :    A vo salvet, hag e kanint :

Gloria : (Guilloù) Gloria ! Gloria ! In excelsis Deo ! (2 wezh)
Peoc'h àr an douar d'an dud karet getoñ ; Ho meuliñ a reomp. Ho trugarekaat a 
reomp. Hoc'h adoriñ a reomp. Enor deoc'h a ganomp ha mil bennozh aveit ho 
kloar hep par. Aotrou Doue, Roue an neañv, Doue an Tad hollgellougek. 
Aotrou, Mab unganet, Salver Jezuz. Aotrou ha Doue, Mab an Tad. C'hwi hag a 
lamm pec'hed ar bed, ho pet truez doc'homp. C'hwi hag a lamm pec'hed ar bed,  



degemerit hor pedenn. C'hwi hag a zo azezet en tu dehoù d'an Tad, ho pet truez 
doc'homp.
Rak C'hwi hepken a zo santel. C'hwi hepken a zo Mestr. C'hwi hepken a zo uhel-
meurbet, Salver Jezuz, Get ar Spered Santel, e gloar Doue an Tad. Amen !

Lennadenn getañ : Lennadenn tennet a levr Oberoù an Apostoled 
Pa oa arruet e Jeruzalem, Saul a glaske daremprediñ an disipled, met aon o doa 
anezhañ an holl anezhe, rak ne oant ket evit krediñ e oa daet, eñ ivez, da vout un 
disipl. Neuze, Barnabas er c'hemeras getañ hag er c'hasas dirak an disipled, hag a 
zisplegas dezhe penaos, àr an hent, en devoe gwelet an Aotrou, en devoe henañ 
komzet doc'htañ, ha penaos, e Damas, en devoe Saul predeget get hardizhted e anv 
Jezuz. Adalek neuze e veze Saul gete é vonet hag é tonet e Jeruzalem, é predeg get 
hardizhted e anv an Aotrou. Komz a rae ivez get ar Yuzevion a gomze gresianeg, met 
ar re-mañ a glaske e lakaat d'ar marv. Ar vreuder, goude dezhe bout klevet kement-
se, er c'hasas betek Kaesarea hag a reas dezhañ kuitaat ha monet da Darsoz. An Iliz,  
dre Judea, Galilea ha Samaria a-bezh a oa e peoc'h enta. Kreskiñ a rae ha beviñ e 
doujañs an Aotrou, ha leuniet e oa get kennerzh ar Spered Santel.

Setu komz an Aotrou Doue :  Bennozh da Zoue !

Psalm 21 : Deoc'h-c'hwi, Aotrou, ma melasion en dolpadenn vras.
 Ma fromesaoù a faot din derc'hel dirak ho tud fidel,
Ar baourerion a zebro hag o gwalc'h o devo,
 ar re a glask an Aotrou a veulo anezhañ :
«Ra vevo o c'halonoù da viken !»

 Soñj o devo ha davet an Aotrou en em droio ar brouioù pellañ ag an douar,
diraktañ e stouio get doujañs holl rummadoù ar broadoù.
E adoriñ  a ray holl dud uhel an douar ;
diraktañ e soublo holl ar re a zistro d'ar poultr.

Ha ma eneñv a vevo evitañ, tud ma lignez er servijo,
Komz a raint ag an Aotrou d'ar rummad da zont,
Komz a raint ag e justis d'ar bobl a vo ganet :
«Setu ar pezh en deus graet an Aotrou !»

Eil lennadenn : Lennadenn tennet a lizher kentañ Sant Yann 
Ma bugaligoù, na garomp ket dre gomz na diàr beg an teod, met dre hon 
oberoù hag e gwirionez. Setu penaos e vimp hep douetañs ebet er wirionez 
; ha memp ma tahe hor c'halon-ni d'hon tamall ; rak Doue a zo brasoc'h 
evit hor c'halon, eñ a oar pep tra.  Ma re garet, mar ne damall hor c'halon  
netra deomp, neuze eh omp asuret bout da Zoue ; hag a resevimp getañ rac'h ar  
pezh a c'houlennimp abalamour ma viromp e c'hourc'hemennoù ha ma reomp ar  
pezh a blij dezhañ. Ha setu e c'hourc'hemenn : krediñ e anv e Vab Jezuz-Krist  
hag en em garet an eil egile 'vel m'en deus gourc'hemennet deomp. An hini a vir  
e  c'hourc'hemennoù a  chom e  Doue  ha  Doue  ennañ;  ha  dre  gement-se  ec'h  
anavomp emañ é chom ennomp; dre ar Spered en deus roet deomp.

Setu komz an Aotrou Doue :      Bennozh da Zoue !

Aviel  : Allelouia,  Sklaeder  ar  Broadoù  !  Allelouia,  Jezuz-Krist  a 
youc'homp !

Ar beleg : An Aotrou Doue genoc'h : R/: Ha get ho spered.
Ar beleg : Lennadenn ag an Aviel santel hervez St Yehann. 
R/ : Gloar deoc'h-Chwi, ô Aotrou Krist !

En amzer-se, Jezuz a lâras d'e zisipled : «Me eo ar winienn wirion, ha ma Zad al  
labourer. Kement barr a chom hep dougenn frouezh, eñ el lamm kuit, ha kement hini  
a zoug frouezh eñ er c'hampen, er ben evit ma tougo muioc'h. Adalek bremañ eh oc'h  
naet en arbenn ag ar c'homzoù am eus devizet deoc'h. Chomit ennon, ha me ennoc'h.  
Ne fehe ket d'ar barr dougen frouezh anezhañ e-unan, mar ne chom staget doc'h ar 
winienn ; na c'hwi ne fehec'h ket naket, mar ne chomit ennon. Me a zo ar winienn, ha 
c'hwi a zo ar barroù. An hini a chom ennon ha me ennañ, hennezh a zoug paot a  
frouezh; rak hepzon n'hellit gober netra. Piv bennak na chomo ket ennon a vo taolet  
er-maez 'vel ur barr marv, ha eñ a sec'ho, hag e vo serret  da vout taolet en tan da 
loskiñ. Mar chom ma c'homzoù ennoc'h, goulennit kement a garehet hag e vo roet  
deoc'h.  Ar  pezh  a  ra  gloar  da  ma Zad eo  ma tougahec'h  paot  a  frouezh  hag e 
teuahec'h da vout e zisipled.

En dibenn : ar beleg : Setu Komz an Aotrou : 
R/ : Meuleudi deoc'h, ô Aotrou Krist !

Kredo : Me 'gred e Doue, an Tad hollgelloudek, Kroueour an neañv hag an 
douar, hag e Jezuz-Krist, e Vab unganet, hon Aotrou, a zo bet koñsevet dre nerzh 
ar Spered Santel, ganet ag ar Werc'hez Vari, en deus gouzañvet dindan Poñs 
Pilat, a zo bet staget doc'h ar groaz, marvet ha bet lakaet er bez, diskennet d'an 
ifernioù, daet a varv da vev an drivet deiz, pignet d'an neañv,  hag azezet en tu 
dehoù an Tad, a-eno e tay da varn ar re vev hag ar re varv. 
Me 'gred er Spered Santel, en Iliz santel katolik, e kumunded ar Sent, e pardon ar 
pec'hedoù, e adsav ar re varv, er vuhez peurbadus. Amen !

Pedenn hollvedel : 
Aotrou, hon Doue, ô Tad Santel, selaouit hor pedenn !

Lid ar profoù : ar beleg : Pedit, mam breudeur, ma plijo get Doue an Tad  
holl-gelloudek degemer ma sakrifis a zo ivez ho hani-c'hwi : 
R/ : Plijet get Doue en degemer ag ho taouarn, aveit e c'hloar hag e veuleudi,
       aveit hor mad-ni hag hani an Iliz.
Prefas :
Ar beleg : An Aotrou Doue genoc'h : R/ : Ha get ho spered !
Ar beleg : Hor c'halon d'an uhel :       R/ : Emañ troet trema Doue !
Ar beleg : Trugarekaomp hon Aotrou Doue : R/ : Just ha santel eo !

Santel : Santel ! Santel ! Santel ! An Aotrou Doue, Mestr ar bed ! 
Lan eo get ho kloar an neañv hag an douar : Hosanna e lein an ne !
Ra vo benniget an hani a za e anv an Aotrou Doue : Hosanna e lein an ne ! 

